
бастап шығады

Аялаймын сені, Қызылорда!

Соңғы уақытта заңсыз шыға
рылған активтер жайлы жиі айтыла 
бастады. Мемлекет басшысының 
пәрменімен бас прокуратурада ар
найы комитет те құрылды. Пар
ла мент депутаттары да осы іс 
бо йынша атқарылып жатқан жұ
мыс тың есебі мен қайтқан қар жы
ның көлемін сұрап, тиісті органға 
сауал жолдауда.

Жуырда Ермұрат Бәпи, Қазыбек Иса, 
Абзал Құспан, Данияр Қасқарауов, Айдос 
Сарым секілді Мәжіліс депутаттары 
елдің бас прокуроры Берік Асылов пен 
бас прокуратураның активтерді қай тару 
жөніндегі комитетінің төрағасы Нұр
дәулет Сүйіндіковке депутаттық сауал 
жолдады. 

Мәжілісмендер сауалында ел Прези
денті белгілеген тапсырмаларды орындау 
бағытында комитет қандай күштік
струк туралық құрылыммен жұмыс іс
теп жатқаны, комитет құрамында 
қан ша қызметкер бары, шетелдік юрис
дик циялармен, халықаралық іздестіру 
бюро ларымен жұмыс істейтін бөлімде 
қанша қызметкер бары және қанша 
активтің қайтарылғаны сұралған. «Сіздер 
қоғам алдында комитеттің құпия емес 
алғашқы ісшараларын жария етіп, көп
шілік алдында бір прессконференция 
беретін уақыт болған жоқ па? Ұрланған 
активтердің елге қайтарылуын бағып, 
қазынаға қанша қаржы түсерін бағып, сіз
дердің ісәрекеттеріңізді аңдып отырған 
қоғам бар екенін ұмытпаңыздар! Ұрланған 
активтер елге қайтады деген халықтың 
әзірге үзілмеген үміті мен сенімін күл

парша қылуға сіздердің қақыларыңыз 
жоқ. Біз де оған жол бермейміз!», – 
делінген депутаттық сауалда.

Әрине, бұл депутаттық сауалдың то
лық нұсқасы емес. Халық қалаулы лары
ның сайлаушылар аманатына жауап
кершілікпен қарайтыны қуантады. 
Өйт   кені жердің астындағы да, үстіндегі де 
бай лықтың бірден бір иесі – халық. Біз де 
мем лекеттің әр тиынына дейін халықтың 
қазынасы деп түсінеміз. 

БАҚ беттеріндегі деректерге сүйен
сек, қайтқан қаржы бар. Журналист Абай 
Аймағамбеттің «Егемен Қазақстан» га
зе тіне жарияланған «Заңсыз шыға рыл
ған активтер: 1 трлн теңге мемлекет 
қазынасына қайтарылды» атты мақала
сында біз көтерген мәселе жанжақты 
қамтылған.  

Қолда бар деректерді сөйлетсек, 
шамамен 1 триллион теңге тұратын құнды 
активтер – капитал, жылжымайтын және 
жылжитын қымбат мүлік, коммерциялық 
нысандар, акциялар, кәсіпорындар, жер
лер, бағалы металдар мен асыл тастар 
мемлекетке қайтарылған. Мамандардың 
айтуынша, қайтарылған қаржының шама
мен 600 миллион доллары шетелден 
әке лінген көрінеді. Қаржы министрлігі 
келер жылы ұлттық заңнаманың тағы 
өзгеретінін хабарлады. Енді шет мем
ле кет термен арадағы сомасы 50 мың 
доллардан асатын операциялар да бақы
лауға алынбақ. Ұлттық банк қаражат 
көлемі 50 мың доллардан асатын опера
циялар бойынша Қаржы министрлігін 
хабар беріп отырады. 

КАШМИР:
Оккупациядан 

автономияға дейін

Кейінгі жүзжылдық шекара ұғымын 
нақтылауды, әр қадым қай елдің меншігі 
екенін шегелеуді үйретті. Оған дейін 
нұсқаған тұстан иелік бітіп, меңзеген 
аумақ тан ары аспауға уағдаласатын. Бұл 
халықтардың мәдени байланысы, жер
гілікті тұрғындардың көшіқонына қо
лайлы болғанымен, нақтылық дәуірінде 
айтарлықтай қиындық тудырды. Салдары 
қарулы қақтығысқа ұласқан қанша ай
мақтың тағдыры – осы нақтылаусыз 
бол  жам ның құрбаны. Жақында ғана 
авто  номия статусынан айырылып, бүтін 
жұ тыл ған қасіретті Кашмирдің жайы да 
осы салғырттықтың жемісі еді... 

Кашмир – тарихы бай, қанша халыққа пана 
болған мекен. Индия мен Пәкістан ит тарт қан 
тулақтай еткелі елден маза қашты. Сепаратистер 
лаңы, қос биліктің құқықтық негіз енгізуге 
тырысқан әкімшілік озбырлығы әлсінәлсін 
әлеу меттік желіге жарияланғанымен халық ара
лық қауымдастық лайықты жауап бере алмай 
келген. Енді, міне, жағдайды пайдаланған Индия 
Камширді автономия статусынан айырып, тарихи 
мекен деп құжатқа бекітті. Бұл нендей өзгеріске 
әкеледі? Кашмирде жаңа жанжал ошағы тұтануы 
мүмкін бе? Бұл сауалдарға The Wall Street 
Journal басылымының тілшісі Раджеш Рой жауап 
іздеп, «Жоғары сот Кашмирді ерек статусынан 
айырды» деген көлемді мақала әзірледі. 

«2019 жылы Индия мен Пәкістан Кашмир 
үшін қарулы қақтығысқа түсті. Тараптар 
кездесуінен соң жағдай орныққандай көрінген, 
алайда көп өтпей Индия Кашмир мен Джамму 
аймағын арнайы статусынан айыруды бастап 
кеткен. Екі ел де Кашмирді толықтай өз 
меншігі санағандықтандықтан мұндай әрекет 
халықаралық келісім аясына сыймасы анық. 
Индияның премьерминистрі «Х» (бұрынғы 
Twitter) әлеуметтік желісінде Нарендра Моди 
Жоғары сот шешімін «үміт, прогресс, бірлік 
декларациясы» деп атап, аталған аумақтағы 
ағайынмен араны қосу деп түсіндірді», – дейді 
автор.

Байқасақ, Индия тарапы жүйелі өзгеріске 
дайындалатын секілді. Мақала авторы Кашмирде 
келер жылы сайлау өтетінін айтып, тіпті ста
тусты жоғалту нендей өзегріске әкелетінін де 
бол жаған. Тілшінің сөзінше, енді ел азаматтары 
Кашмир аймағынан жер сатып алуға, онда кәсіп 
жүргізіп, Индия заңын орнатуына мүмкіндік 
ашыл мақ. Бұл Кашмир халқының құқығын шек
теуі мүмкін. Бұған дейін билігі өзінде болып, 
жеке туы да қолданыста болған халық мұндайға 
көнуі екіталай деген болжам бар.

«Ұзақ жыл бойы Кашмир сепаратистердің 
орталығы болды. Ауғанстан мен Пәкістан ар қы
лы қаружарақ, жасақ кіріп, жергілікті әскерге 
шабуыл күшейген. Индия азаматтары Каш
мирден көшіп, орталыққа бас сауғалауға мәж
бүр болды. Содан болар, Индия қоғамында Каш
мирге «үй ішінен үй тікті» деген айып күшейіп, 
биліктен мәселені шешуді талап етті», – дейді 
Раджеш Рой.

Жоғары соттың шешімі осы тұсқа сәйкес 
келуі тегін емес. Индия ұзақ уақыт әскери 
операция жүргізіп, Кашмирдегі сепаратистерді 
әлсіретті. Қару тасымал жолын қысып, байланыс 
жүйесін толық қолына алды. Оның үстіне қазір 
Пәкістан бұрынсоңды болмаған экономикалық 
қиындықты бастан өткеруде. Сыртқы қарыз үлесі 
өсіп, жұмыссыздық жайлаған кезде Кашмирді 
құрамына ресми енгізу ең тиімсіз шешім болар 
еді. Индия да орайы келген істі қапы жібермей, 
аумақты оккупациялаудың шешуші қадамын 
жасады. 

«Кашмир халқы қажыды. Көбі Индияның 
реми билігін мойындағалы терракт тыйылды. 
Туризм дамып, аймақ экономикасына қаржы 
құйыла бастаған. Бейбітшілік дәмін татқан 
жергілікті тұрғандар сепаратистерден бойын 
аулақ салып, тұрақты әкімшіліктің орнауын 
қалайды. Бұл Индияның билігін құқықтық 
негізде бекітуге таптырмас қадам», – дейді автор.

4-БЕТТЕ

Коллаж: «Ақмешіт апталығы»

Кеше ҚР Еңбек және халықты әлеу
меттік қорғау вицеминистрі Олжас Орда
баев Сыр өңіріне жұмыс сапарымен келді. 
Ол өңірлік коммуникациялар қызметінің 
баспасөз алаңында  конференция өткізіп, 
жаңа әлеуметтік саясаттың өзгерісін 
атады.

– Биылғы жаңалықтың бірі – 5 новелладан 
тұратын әлеуметтік кодекс. Бұл құжатта 
отбасылық картаны мемлекеттік әлеуметтік 
саясаттың орта және ұзақ мерзімді міндет
тері мен бағыттарын айқындау құралы 
ретінде белгіленді. Осы арқылы мемлекет 
тара пынан кімге, қашан, қандай көмек 
қажет тігін анықтап қана қоймай, әлеуметтік 
тәуекелдердің алдын алу шараларын қарас
тыруға мүмкіндік алады. Сондайақ карта 
арқылы мемлекеттік қолдаудың қандай 
түрін алуға құқылы екендігін  жеткізіп оты
ратын электрондық жаршы құралы қызметін 
атқарса, ал мемлекеттік қолдау проактивті 
форматта жүргізіліп, әлеуметтік төлемдер 
мен көмектер ақпарат жүйесінде бар дерек
терге негізделіп  тағайындалады. 

Екінші, мемлекеттік қолдаудың жаңа 
пара дигмасы. Алдымен цифрлық карта 
ар қылы көпбалалы отбасылардың түрлі 
әлеу  меттік сынқатерге тап болу ықтимал
дығы жоғары екендігін көрдік. Көпбалалы 
отбасыларды әлеуметтік қолдаудың қолда
ныстағы біртұтас жүйесін толық сақтау және 
оның негізгі параметрлерін өзгерту қарас
тырылды. Атап айтқанда,  бала күтіміне 
бай ланысты төлемдер мерзімі ұзартылып, 
көп балалы аналарға берілетін жәрдемақы 
мөл шері көбейтілді және оларға жаңа статус 
қарас тырылды. 

Сондайақ 18 жасқа дейінгі  балаларға 
бері  летін Ұлттық қордың инвестициялық 
кірі сінен түскен табыстың 50 пайызы көле
мін дегі бастапқы капитал отбасылар үшін 
қосымша көмек  көзі болмақ. 

2025 жылдан бастап  атаулы әлеуметтік 
көмек тағайындау үшін  кедейлік шегі бүгінгі 
күнкөріс деңгейінен емес,  медиандық табыс 
есебінен анықталатын болады. 

Үшінші, әлеуметтік қызмет көрсету жүйе
сін трансформациялау. Мұндағы мақсат мүге
дектігі бар азаматтарға көрсетілетін арнаулы 

әлеуметтік қызметтерді ауылдық округтерде  
арттыру. Ол үшін мүгедектігі бар адамдарға 
қызмет көрсету ісіне олардың отбасы мүше
лерін  тарту. Яғни  отбасы мүшесі жеке кө
мекші немесе әлеуметтік қызметкер ретінде 
рәсімделеді. Бұл жұмысқа еңбекақы төленеді 
және осы кірістен әлеуметтік төлемдер мен 
зейнетақы жарналары аударылады. Осы
лайша жұмыспен қамтылмаған отбасының 
мүшелері еңбекке қабілетті жасында жұмыс
пен қамтамасыз етіледі.

Төртінші,  әлеуметтік  сақтандыру және 

зейнетақы жүйесі. Биылдан бастап жұмыссыз 
қалған азаматтарға жарна төлеген уақытына 
сәйкес 6 айға дейін бұрынғы табысының 45 
пайызын төлеу қарастырылды.

Алдағы 5 жылда базалық зейнетақы мөл
шері көбейтіледі және еңбек зейнетақысының 
көлемін есептеу үшін қолданылатын ең жо
ғары табыстың көлемі 46 дан 55 айлық көр
сеткішке дейін немесе экономикадағы  орта
ша айлық жалақының 70 пайызына дейін 
артады.

Бесінші,  халықты жұмыспен қамтудың 
жаңа тәсілдері. Биыл жұмыссыз ретінде тір
келген азаматтардың 60 пайызы электронды 
режимді пайдалана отырып  тіркелді. Осыған 
байланысты жұмыспен қамту орталықтарын 
аймақтың ерекшелігін ескере отырып, өңір
лік еңбек нарықтарын дамыту жөніндегі 
бар лық бастамалар мен бағдарламаларды 
үй  лес тіретін мобильді орталықтарға транс
фор мациялау көзделді, – дейді вице министр.

Сонымен қатар бала күтімі бойынша 
әлеу меттік төлем мен мемлекеттік жәрдем
ақы мерзімін 1,5 жасқа дейін ұзартып, жұмы
сынан айырылу бойынша төлемдерді орташа 
айлық табыстың 45%  на дейін ұлғайту мен 
қатар жас кәсіпкерлерге 2,5% жеңілдікпен 
кредит беру жоспарлануда. Одан бөлек атау
лы әлеуметтік көмек алушылар қатарынан 1 
жастан 6 жасқа дейінгі балаларға арналған 
пакетті монетизациялау, ең төменгі зейнет
ақы мөлшерін ұлғайту және 2028 жылға дейін  
әйелдердің зейнет жасын 61 жасқа  бекітіп, 
әлеуметтік қызмет көрсетудің белсенді 
форматына көшу көзделгенін жеткізді. 

 
Нәзира МҰҚАТАЕВА

БАСТЫ МАҚСАТ – 
ХАЛЫҚТЫҢ ЖАҒДАЙЫН 

ЖАҚСАРТУ

БРИФИНГ

Кәсіптің көзін тауып 
ерінбеген адамға Құдайдың 
сыйы болады.  Қыстың көзі 

қырауда құлпынайдың  көзден 
бұлбұл ұшып көрінбей кететіні 

рас. Дүкен сөрелерінен, 
базардан  оқтатекте көз 

қызықтырып көрінгенмен 
қымбат бағада  сатылады. 

Әсіресе жаңа жылдың алдында 
бағасы тіпті шарықтайды. 

Себебі құлпынай  өзге өңірден 
тасымалданады және  үлкен 

бапты қажет етеді.

ҚЫЗЫЛОРДАНЫҢ 
ҚҰЛПЫНАЙЫН 

ЖЕДІҢІЗ БЕ?

4-БЕТТЕ2-БЕТТЕ

«ЖАЙЛЫ МЕКТЕП» ЖАЙЫ ҚАЛАЙ?
Ел Президентінің тапсырмасымен 

өткен жылы «Жайлы мектеп» ұлттық 
жобасы қабылданған еді. Жалпы 

бұған дейін де елде білім саласында 
өзекті мәселелерді шешу үшін бірнеше 
бағдарлама жүзеге асты. Дегенмен аты 

да, заты да бөлек, бұл жобадан көптің 
күтері көп. Себебі бұл жай мектеп емес, 

оқушыға да, мұғалімге де, жалпы ұлт 
болашағын тәрбиелеу үшін уақыт 
талабына сай салынатын жаңа да 

жайлы мектептердің үлгісі болмақ.



Жалпы жобаның мақсаты 
қан  дай дегенге келсек, әрине, ең 
ал ды мен елімізде мектептердегі 
орын тапшылығын шешу мақсаты 
көз делгені белгілі. Ұлттық жоба
да атап көрсетілгендей, елімізде 
мектеп құрылысының қарқыны 
елдегі  білім беру орындарының 
жетіспеушілігінің орнын тол ты

руға ілесе алмай келеді. Сарап
шылар пікірінше, 2026 жылға 
қарай мектептерде орын тапшы
лығы 1,1 млнды құрайды деген 
болжам бар. «Жайлы мектеп» 
жобасы аясында елімізде 2026 
жылға дейін 740 мың оқушыға 
арналған 369 мектеп ашу жос
парланған. Жобаны жүзеге асы
руға алдағы үш жылға респуб
ликалық бюджеттен 2,6 трлн теңге 
қаржы қарастырылған. Биыл 
461 мың оқушыға арналған 217 
мектептің құрылысы басталды.

«Жайлы мектеп» қандай бо 
лады? Ұлттық жобада жай лы 
мектептердегі жағдай сипат
тал ған. Үзінді келтірсек: «Мек
теп терде бастауыш сыныптар, 
негізгі және орта мектеп үшін 
бөлек аймақтары бар асхана, 
спорт залдары (бөлек блоктарда 
мектепалды даярлық сыныбы мен 
14сыныптар, 511сыныптар 
үшін спорт залдарының саны 
мем лекеттік жалпыға міндетті 
білім беру стандарттарының 
талап тарына сәйкес есептеледі) 

орналасқан бөлек блоктар болады. 
Әр білім алушы үшін жеке шкаф
тар, мобильді трансформер парта
лар орнату көзделеді. Әрбір 
қабатта Қазақстан Республикасы 
Денсаулық сақтау министрінің 
2021 жылғы 5 тамыздағы № ҚР 
ДСМ76 бұйрығымен бекітілген 
«Білім беру объектілеріне қойы

латын санитариялықэпи де мио
логиялық талаптар» сани тария
лық қағидаларында (нор ма тивтік 
құқықтық актілерді мемлекеттік 
тіркеу тізілімінде № 23890 болып 
тіркелген) көзделген мөлшерде 
«ауыз су бұрқағы» болады. Мек
тептің барлық үйжайлары мен 
жиһаздары ыңғайлы, қауіпсіз 
және тиімді оқыту процесін 
ұйым дастыру үшін білім алушы
лар мен педагогтердің оқутәр
бие қажеттіктеріне сәйкес келе
тін эргономика талаптарына сай 
ұйымдастырылады және жаб
дық талады және отандық өн ді
ріс тің бәсекеге қабілетті және 
сапалы тауарларымен жарақ
тан дырылады. Оқутәрбие іс
ша ра ларын өткізу үшін транс
формациялау мүмкіндігі бар 
әм бе бап акт залы, сондайақ кітап 
қоймасы мен оқу залы, медиа
текасы, электронды кітапханасы 
бар кітапхана, әрбір қабатта 
оқуға және демалуға арналған 
коворкинг бөлмелері көзделген. 
Еңбекке баулуды ұйымдастыру, 
сондайақ білім алушылардың 

шығармашылық әлеуетін дамыту 
үшін тиісті жабдықтары бар 
әмбебап шеберханалар мен сту
диялар, алғашқы кәсіптік білім 
беруге арналған кабинеттер 
(тігінші, аспазшы, IT, ағаш шебері 
және басқалар) көзделген». 

Бұл сипаттамаданақ жайлы 
мек тептің жайын аңғаруға бола
ды. Тағы бір ерекшелік, жайлы 
мектептерге қажетті жиһазжаб
дықтар толығымен отандық өн
діру шілердің өнімімен қамта ма
сыз етіледі. Яғни заман тала  бына 
сай жабдықталған, са па лы білім 
алуға барлық жағдай жасал ған 
озық үлгідегі мектептер құры
лысы басталды деген сөз.

Сыр өңірінде де бұл мақ сат
та жүйелі жұмыстар жүруде. 
Бұл туралы облыс әкімі Нұрлы
бек Нәлібаев орталық коммуни
кациялар орталығында берген 
бри фингте атап айтты.

– Президент бастамасымен 
«Жайлы мектеп» ұлттық жобасы 
аясында облысымызда 21 мек
теп салынады. Жоба құны – 98 
млрд теңге. 10 мектептің құ ры
лысы жүргізілуде, қалған 11і 
келесі жылы басталады. «Білімді 
қолдау қоры» есебінен Қызыл
орда қаласында құны 7 млрд 900 
млн теңгені құрайтын физика
математика бағытындағы 300 
орын дық жатақханасы бар 400 
орындық мектепинтернат құры
лысы қарқынды жүргізілуде. 
Қы зыл орда қаласында 4 іргелі 
мек тептің жанынан 1850 орынға 
арналған қосымша ғимараттар 
салынып, пайдалануға берілді. 
Қосымша ғимараттар салудағы 
мақсат – біріншіден, балалардың 
үйінен мектепке қатынауына жа
қын, ыңғайлы. Екіншіден, бюд
жет қаражатын үнемдеу. Бір жаңа 
мектеп салуға орта есеппен 3 млрд 
теңге кетеді. Ал бір қосымша 
ғимарат салуға кеткен қаражат 
700 млн теңге. Шалғайдан қаты
найтын оқушылар үшін жаңа 
үлгі дегі 30 автобус алынды, – деді 
аймақ басшысы.

Білім саласында әлі де өзекті 
болып отырған апатты жағдайдағы 
мектептерді түбегейлі жою, үш 
ауысымды оқытуды болдырмау 
мақсатында жүзеге аса бастаған 
«Жайлы мектеп» жобасы саны 
жағынан ғана емес, сапасымен де 
жас ұрпақтың білім мен тәрбие 
алуына қызмет етпек.

Гүлмира ДІЛДӘБЕКОВА

АҚМЕШІТ АПТАЛЫҒЫ

«ЖАЙЛЫ МЕКТЕП» 
ЖАЙЫ ҚАЛАЙ?

Тасбөгет кентінде дене шынықтырусауықтыру кешені 
ашылды. Оған облыс әкімі Нұрлыбек Нәлібаев қатысып, тұр
ғындарды жаңа спорт кешенінің ашылуымен құттықтады.
– «Мемлекет басшысы «Ұлт денсаулығын бекемдеу мәселесі 

өте өзекті. Барлық жас санаты арасында бұқаралық спорт түрлерін 
насихаттай беру керек. Балалар үшін спорттық инфрақұрылымның 
барынша қолжетімді болуын қамтамасыз ету керек» деген еді. Осыған 
сәйкес елімізде салауатты өмір салтын қалыптастыруға айрықша назар 
аударып, бұқаралық спортты дамыту стратегиялық басым бағыттың 
біріне айналды. Облыста бұқаралық спортпен шұғылданатын тұр
ғындар үлесі 38 пайызға, яғни 328 597 адамға жетті. Халықты спортпен 
шұғылдануға ынталандыру үшін алдымен спорт алаңы талапқа сай 
қолжетімді болуы керек. 

Алдағы уақытта облыс орталығында 7 мың орынға арналған 
орталық стадион және жабық бассейні бар көпсалалы дене 
шынықтырусауықтыру кешені салынады. Сондайақ үстел теннисі 
орталығының құрылысын да бастамақпыз. Ал  аудандарда 2,6 млрд 
теңгеге 11 дене шынықтыру кешені салынуда. Оның 6ның құрылыс 
жұмысы аяқталып, тұрғындар игілігіне берілсе, қалғаны жақын 
күндері пайдалануға беріледі. Соның бірі – бүгінгі дене шынықтыру
сауықтыру кешені. Осы кешен болашақ чемпиондардың үлкен спортқа 
жасаған қадамына алғашқы баспалдақ болсын! – деді аймақ басшысы 
Н.Нәлібаев.

Сондайақ спорт кешенінің ашылуына қазақ күресінен әлем 
чемпионы, «Сыр барысы» Нұрым Сәлімгереев қатысып, жерлестерін 
құттықтаса, Тасбөгет кентінің ардақты ақсақалы Төлеш Әлиев бата 
берді.

Н.АЛТЫН

Осы аптада қалалық мәслихаттың 
сессиясы өтті. Оған депутаттар, қала 
әкімі орынбасарлары мен облыстық 
денсаулық сақтау басқармасы басшы
сының орынбасары, төтенше жағдай 
және құқық қорғау органдары, қалалық 
дербес бөлімдер мен мекемелердің бас
шы лары, кент және ауылдық округ 
әкім дері, қоғамдық ұйымдар, БАҚ өкіл
дері қатысты. 

Күн тәртібіне қойылған мәселелер бо
йынша қала әкімі аппаратының басшысы 
Ж.Абатов, қалалық экономика және қар жы 
бөлімі нің басшысы Г.Баймаханова, қала
лық кәсіпкерлік, өнеркәсіп және туризм 
бөлі мі нің басшысы А.Жылқыбай, қалалық 
ауыл шаруашылығы мен жер қатынастары 
бөлімінің басшысы П.Шамұратов хабарлама 
жасады. 

Жиында қалалық мәслихат төрағасы 
И.Құттықожаев қалалық мәслихаттың 2023 
жылы атқарған жұмысын баяндады. 

– Сессияның VIII шақырылымы өз қыз
метін биылғы жылдың 30 наурызында бас

тады. Жыл бойы  мәслихаттың 10 сессиясы 
өткізіліп, онда 42 мәселе қаралды. Оның 9ы 
қалалық бюджетке өзгерістер мен толық
тырулар енгізу мәселелері болғанын атап 
өткен жөн. 2023 жылы қалалық мәслихаттың 
кезекті сессияларында «Қызылорда қаласында 
мүгедектігі бар балаларды әлеуметтік және 
медициналықпедагогикалық түзету арқы
лы қолдау туралы», «Қызылорда қаласы 
әкімінің өзіне жүктелген функциялары 
мен міндеттерді орындауы туралы есебі»,  
«Қызыл орда қалалық төтенше жағдайлар 
бас қар масының қала аумағында төтенше 
жағдайлардың алдын алу бағытында атқарған 
жұмыстары туралы» мәселелер қаралды. 
2023 жылы мәслихаттың өткізген жиын 
қорытындысымен 189 ұсыныс беріліп, оның 
77сі орындалған,  42сі орындалу үстінде, 
70нің орындалу мерзімі бар, – деді мәслихат 
төрағасы. 

Мұнан соң  сөз алған қала әкімі Асылбек 
Шәменов қаланы дамыту жоспарымен бөлісті. 

– Қала бюджеті өткен жылмен салыс
тыр ғанда 31 пайызға өсті. Жыл басынан бері 
экономиканың барлық саласында 15 мың 022 

адам жұмыспен қамтылды. Ел президентінің 
10 мың адамға 100 жаңа жұмыс орнын құру 
тапсырмасы қала бойынша артығымен орын
далды. 

Президент ҚасымЖомарт Тоқаев қазан 
айында өңірімізге жасаған сапарында берген 
тапсырмасына сәйкес, алдағы үш жыл ішінде 
кезеңкезеңімен тұрғын үйлерімізге ыстық 
су берілетін болады. Бүгінде қала бойынша 
жақсы жағдайдағы жолдың үлесі 90 пайызға 
жетті.  Қала және оған қарасты кент пен ауыл
дық округтерде барлығы 278 көше жөндеуден 
өтсе, оның 78 пайызы шет аймақ пен ауыл
дардың үлесінде екендігін атап өтуіміз керек. 
Газбен қамту көрсеткіші 93 пайызды құрап 
отыр, – деді қала әкімі. 

Сессияда жоғары нәтижеге қол жеткізген 
№22 сайлау округінің депутаты Ақманат 
Төлегенова, №15 сайлау округінің депутаты 
Айгүл Мұсабаева, №8 сайлау округінің депу
таты Талғат Мақаш, №17 сайлау округінің 
депутаты Раушан Ысқақова қалалық мәслихат 
төрағасының дипломымен марапатталды. 

 Г. АСҚАРҚЫЗЫ

№ Іс-шара мазмұны Орындалу 
мерзімі

Орындалу барысы Жауапты

Қызылорда қаласы

1.
«Пищевик» 
және «Ягодка»  
саяжайларындағы 
пайдаланылмай бос 
жатқан бағбандық жер 
учаскелеріне түгендеу 
жұмыстарын жүргізу 
мәселесі 

Желтоқсан айы
Қызылорда қаласының батыс 
бөлігінде орналасқан «Пищевик» 
және «Ягодка» бау-бақша 
серіктестіктері Қызылорда облысы 
әкімінің 2015 жылғы 18 наурыздағы  
№880 қаулысы және Қызылорда 
облысының маслихатының 2015 
жылғы  
18 наурыздағы №265 бірлескен 
шешіміне сәйкес, Қызылорда 
қаласы әкімшілік аумағы (шекара-
шегі) жалпы көлемі-13599,5 гектар 
болып бекітіліп, аталған саяжайлар 
қаланың шекарасына (шегіне) 
енгізілген болатын.
Аталған «Пищевик» және «Ягодка» 
саяжайлары аумағына тиісті 
түгендеу жұмыстары жүргізіліп, 
нәтижесімен бірыңғай мемлекеттік 
жылжымайтын мүлік кадастры 
(БМЖМК) деректер қорында және 
графикалық бөлігінде «Пищевик» 
бау-бақша серіктестігі аумағынан 
434 жер учаскесі табысталса, 
оның ішінде: 365 жер учаскесі 
қоршаланып, құрылыс нысандары 
салынған.
Сонымен қатар, «Ягодка» бау-бақша 
серіктестігі аумағында БМЖМК 
деректер қорына сәйкес, 161 жер 
учаскесі табысталған болса, оның 
ішінде құрылыс нысаны жүргізіліп, 
қоршалған 112 жер учаскесі 
анықталды.

Д.Тұрсынбаев
П.Шамұратов
Д.Сырлыбаев

2.
«Пищевик» 
және «Ягодка»  
саяжайларына 
қатынайтын 
қоғамдық көліктердің 
жүру бағытын ішкі 
аумағына дейін 
ұзарту мүмкіншілігін 
қарастыру мәселесі

Желтоқсан айы
 «Пищевик» және «Ягодка» 
саяжайларына қатынайтын 
қоғамдық көліктердің жүру бағыты 
тұрғындардың сұрауы бойынша ішкі 
аумаққа дейін ұзартылды.

Ғ.Еркебай
Д.Исламов
Ж.Файзуллаев 
М.Жүсіп

3.
Еңбек саяжай 
аумағына 
қатынайтын 
қоғамдық көліктердің 
жүруін қамтамасыз 
ету мәселесі

Желтоқсан айы
Еңбек саяжайы аумағы бойынша  
және ПМК-29, ПМК-66 саяжайына 
№2, 12, 28, 30 қоғамдық көліктері 
қызмет көрсетуде.

Ғ.Еркебай
Д.Исламов
Ж.Файзуллаев 
М.Жүсіп

4.
Төле би көшесі №137 
А көпқабатты тұрғын 
үйдің ауласына 
күрделі жөндеу 
жұмыстарын жүргізу 
мәселесі

Желтоқсан айы
2023 жылы облыстық бюджеттен 
бөлінген 800 млн. теңгеге қала 
аумағындағы  
18 көпқабатты тұрғын үйдің 
аулаларына күрделі жөндеу 
жұмыстары жүргізіліп, пайдалануға 
берілді («Азамат құрылыс» ЖШС-і).
Биыл қосымша 19 көпқабатты тұрғын 
үйдің аулаларына күрделі жөндеу 
жұмыстарын жүргізу үшін облыстық 
бюджеттен 185,0 млн. теңге бөлініп, 
бүгінгі таңда құрылыс-монтаж 
жұмыстары жүргізілуде (мердігер 
«ДаренСтрой» ЖШС, Жалпы жоба 
құны:  
403,5 млн. теңге).
Оның ішінде, Төле би көшесі №137 
А көпқабатты тұрғын үйдің ауласы 
да қамтылған (аяқталу мерзімі 
желтоқсан айының аяғы).

Ғ.Еркебай
Ж.Файзуллаев 

5.
«Орбита» саяжайына 
кіре беріс ауыз су 
құбырларының 
құрылысы 
барысындағы талапқа 
сай орнатылмаған 
қарау құдықтарын 
қалпына келтіру 
бойынша тиісті 
шаралар қабылдау 
мәселесі

Желтоқсан айы
Қала аумағының төңірегінде 
орналасқан  «Орбита» саяжайына 
жаңадан жүргізілген ауыз су 
жүйелері «Су жүйесі» МКК 
теңгеріміне қабылданған жоқ. 
Алайда, кәсіпорын тарапынан 
«Орбита» саяжайына «Арай» 
ауданында орналасқан II-ші су 
көтеру насос станциясымен «Сол 
жағалау» арқылы ауыз сумен 
қамтамасыз етеді. Ал, кіре-беріс 
ауыз су құбырларының құрылысы 
барысындағы талапқа сай 
орнатылмаған қарау құдықтары 
мердігер мекеме тарапынан қалпына 
келтірілді. 

Ғ.Еркебай
Д.Исламов
Ж.Файзуллаев
Б.Әбдіқаппарұлы

Тасбөгет кенті

6.
Қ.Әбенов көшесіне 
жарық шамдарын 
орнату мәселесі

Желтоқсан айы
Тасбөгет кенті әкімі аппаратының 
өзін-өзі басқару шоты есебінен 8,0 
млн теңге қаралып, 3 көшеге (Қ. 
Әбенов көшесі енгізілген) жарық 
шамдарын орнату жұмыстары толық 
аяқталды.

Ғ.Еркебай
А.Тыныштықбай

7.
Ж.Дүйсенбаев 
және Т.Тайманов 
көшелеріне тас төсеу 
жұмыстарын жүргізу 
мәселесі

Желтоқсан айы
2023 жылы Тасбөгет кентіндегі 
инженерлік инфрақұрылымы 
«Қиыршық тас» жобасы аясында 
кенттегі 14 көшеге (оның ішінде 
Т.Тайманов көшесі енгізілген) 
және Сабалақ саяжайындағы 7 
көшеге (оның ішінде Ж.Дүйсенбаев 
көшесі енгізілген) қиыршық тас 
төсеу үшін облыстық бюджеттен 
705,5 млн. теңге қаржы бөлініп, 
мердігер «Бақәділ» ЖШС, «Ақнұр 
Авто» ЖШС-і тарапынан құрылыс 
жұмыстары толық аяқталды.

Ғ.Еркебай
А.Тыныштықбай

Белкөл кенті

8.
К.Әбдіқадыров 
көшесіне жаяу 
жүргіншілер жолын 
салу туралы

2024 жыл
К.Әбдіқадыров көшесіне 1,6 
шақырым жаяу жүргіншілер жолын 
салу үшін жоба-сметалық құжаттар 
әзірленіп, 64,3 млн. теңгеге 
қалалық бюджетке бюджеттік өтінім 
ұсынылды.

Ғ.Еркебай
Д.Тұрсынбаев
Г.Баймаханова
Ж.Сәду

9.
Жаяу жүргіншілер 
көпірінен түскен кезде 
60 метр жерге жаяу 
жүргіншілер жолын 
төсеу мәселесі

Желтоқсан айы
Кенттегі жаяу жүргіншілер көпірінен 
түскен кезде 60 метр жерге 
жаяу жүргіншілер жолын жүргізу 
мақсатында, демеушілердің 
қолдауымен орталық алаңнан 
ауысқан жаяу жүргіншілер төсеніші  
(брусчатка) толық орнатылды. 

Ғ.Еркебай
Ж.Сәду

Қосшыңырау ауылдық округі

10.
Досан елді мекеніндегі 
көшелерді жөндеу, тас 
төсеу мәселесі

Желтоқсан айы
Бүгінгі таңда Досан елді мекеніндегі  
10 көшеге қиыршық тас төсеу 
жұмыстары жүргізілуде. Мердігер 
мекеме “Ақнұр авто” ЖШС. 
Желтоқсан айының аяғына дейін 
құрылыс жұмыстарын аяқтау 
жоспарлануда. 

Ғ.Еркебай
С.Әбдіқадыров

Қызылжарма ауылдық округі

11.
Жаз мезгілінде жол 
жөндеу жұмыстары 
басталып, аяқсыз 
қалған Сексенбаев 
көшесінің жалғасын 
табу мәселесі

Желтоқсан айы
Сексенбаев көшесінің жол жөндеу 
жұмыстарын жүргізуге мемлекеттік 
сатып алу конкурсы қайта өткізіліп, 
жеңімпаз мердігер мекеме «Айзон» 
ЖШС арқылы жұмыстар толығымен 
аяқталып, пайдалануға берілді. 
Жоба құны 21,0 млн. теңге.

Ғ.Еркебай
Ш.Әбдірахманов

Қызылөзек ауылдық округі

12.
Қараөзек ауылындағы 
Абылайхан көшесінде 
орналасқан 
«Тағзым алаңын» 
жарықтандыру 
мәселесін қарастыру 

Желтоқсан айы
Ауылдық округтің Арғын көшесіндегі 
жарық бағаналарын босату 
(демонтаж) жұмыстары барысында 
босаған түнгі жарық бағаналарының 
2 данасын «Тағзым алаңына» орнату 
жұмыстары жүргізілуде, жұмыстар 
желтоқсан айының аяғына дейін 
толық орындалатын болады.

Ғ.Еркебай
С.Әбдіжаппар

13.
Ауылдық округте 
орналасқан 
«Орталық» каналдың 
көмілген тұстарын 
тазарту жұмыстары 
жүргізу мәселесі

Желтоқсан айы
Ауылдық округтің «Орталық» 
каналдың көмілген тұстарын қазып, 
тазалау  жұмыстары демеушілік 
есебінен толығымен жүргізілді.

Ғ.Еркебай
С.Әбдіжаппар

Қарауылтөбе ауылдық округі

14.
Ауылдық округ 
орталығында 
орналасқан 
ойын алаңының 
аумағына қосымша 
спорттық тренажер 
құрылғыларын орнату 
мәселесі

Желтоқсан айы
Ауылдық округ орталығында 
орналасқан ойын алаңының 
аумағына  резиналық төсеніш 
жамылғысын төсеу және қосымша 
тренажер құрылғыларын 
орнату жұмыстары «Али Проект 
Construction» ЖШС тарапынан 
толығымен жүргізілді (жобаның 
жалпы құны 7,0 млн. теңге). 

Ғ.Еркебай
Е.Ахетов

Ақжарма ауылдық округі

15.
Ақжарма ауылдық 
округінің аумағына 
аялдамалар орнату 
мәселесі

Желтоқсан айы
Баймұрат батыр ауылына 3 дана, 
Талдыарал елді мекеніне 2 дана 
аялдама орнату мақсатында  
қалалық бюджеттен 6 369,0 мың 
теңге қаралды. Қазіргі таңда, 
жеңімпаз мердігер мекеме «Гүлім» 
ЖК тарапынан жұмыстар жүргізілуде. 
Аяқталу мерзімі – желтоқсан айының 
аяғы.

Ғ.Еркебай
С.Әбдіреев

16.
Ауылдық округтегі 
тозығы жеткен ойын 
алаңдарына күрделі 
жөндеу жұмыстарын 
жүргізу

Желтоқсан айы
Ауылдық округтегі тозығы жеткен 
3 ойын алаңдарына жасанды 
газон төсеу  мақсатында қалалық 
бюджеттен   
1 118,0 мың.теңге бөлінді. 
Мемлкеттік сатып алу заңына сәйкес 
жеңімпаз мердігер ЖК «Farabi» 
тарапынан орнату жұмыстары толық 
аяқталды.

Ғ.Еркебай
С.Әбдіреев

Талсуат ауылдық округі

17.
Талсуат ауылдық 
округіндегі №7 көшеге 
түнгі жарық шамдарын 
орнату мәселесі

Желтоқсан айы
№7 көшеге түнгі жарық шамдарын 
орнату үшін мемлекеттік сатып 
алу конкурсы 2 рет жарияланып, 
жеңімпаз анықталмады. Бір көзден  
«МК Сервис -ЛТД» ЖШС-мен 
келісім шартқа отырып, жұмыстар 
толығымен жүргізілді (қаражат 
көлемі 1,8 мың теңге, бағана саны 
-18).

Ғ.Еркебай
Е.Бейсенбаев

18.
Қаңғыбас иттерді 
аулау Желтоқсан айы

2023 жылдың осы кезеңіне дейін 
арнайы бригада шақыртылып 135 
қаңғыбас ит ауланды. Осы бағыттағы 
жұмыстар жыл көлемінде жүзеге 
асырылатын болады.
Анықтама ретінде:
Қызылорда қалалық ветеринариялық 
станциясы, ҚР 2021 жылғы 30 
желтоқсандағы №97 «Жануарларға 
жауапкершілікпен қарау 
туралы» Заңы күшіне еніп, 
осы кезде қаңғыбас иттер мен 
мысықтарды аулап, жою жұмысы 
тоқтатылғандығын, қазіргі таңда 
агрессивті, өмір сүруге қабілеті 
жоқ ит-мысықтарды, жануар 
иесінің жазбаша өтініші бойынша 
және жергілікті учаскелік полиция 
инспекторының қатысуымен 
ауланып, жансыздандыру 
жұмыстары кәсіпорынның қаражат 
есебінен жүргізілуде.

Ғ.Еркебай
Н.Төлегенов
(келісім бойынша)
Е.Бейсенбаев

Ақсуат ауылдық округі

19.
Ауылдық округтегі 
№268 мектеп-лицейі 
жанынан аялдама 
орнату мәселесі

Желтоқсан айы
Ауылдық округтен 2 (екі) аялдама 
(ауылдың батыс жақ кіре берісі 
мен №268 мектеп-лицейінің жаны) 
орнату мақсатында, қалалық 
бюджеттен бөлінген 2 млн. 170 
мың теңгеге мемлекеттік сатып алу 
конкурсы жүргізіліп,  жеке кәсіпкер 
«Ермек» жеңімпаз болып анықталды. 
Қазіргі таңда, қадағалаушы 
анықталуда, қадағалаушы мекеме 
анықталғаннан кейін жұмыстар 
желтоқсан айының аяғына дейін 
толығымен орындалатын болады.

Ғ.Еркебай
Н.Бақыт

20.
Ауылдық округтегі 
Ә.Құдабаев көшесіне 
түнгі жарық жүргізу 
мәселесі

Желтоқсан айы
Ә.Құдабаев көшесіне 1,4 шақырым 
болатын түнгі жарық бағаналарын 
орнату мақсатында «Ауыл – Ел 
бесігі» бағдарламасы аясында  
28,4 млн. теңге қаражат бөлініп, 
мердігер мекеме «Аi-Sultan 
Company» ЖШС-гі  тарапынан 
жұмыстар жүргізілуде, аяқталу 
мерзімі – желтоқсан айының аяғы. 
(Бүгінгі күнгі жұмыстың 85% 
орындалды). 

Ғ.Еркебай
Н.Бақыт

21.
№268 мектебінің 
маңына (Д.Ақмырзаев 
пен Б.Жөнбаев 
көшесі аралығы) жаяу 
жүргіншілер жолын 
салу мәселесі

Желтоқсан айы
Ауылдық округте орналасқан №268 
мектеп -лицейіне оқушылардың  
қатынайтын Д.Ақмырзаев пен 
Б.Жөнбаев көшесі аралығына жаяу 
жүргіншілер жолының құрылысын 
жүргізу мақсатында, демеушілердің 
қолдауымен орталық алаңнан 
ауысқан жаяу жүргіншілер төсеніші  
(брусчатка) толық орнатылды. 

Ғ.Еркебай
Н.Бақыт

Қазақстан Республикасы Президентінің 2022 жылғы 3 наурыздағы №826 Жарлығына сәйкес, Қызылорда қаласы әкімінің 2023 жылғы IV тоқсан бойынша қалаға қарасты 
кент, ауылдық округ және қала тұрғындарымен кездесулерінде көтерілген мәселелер бойынша іс-шаралар жоспарының орындалу барысы туралы

ЖАҢА СПОРТ КЕШЕНІ АШЫЛДЫ

Қала бюджеті 31 пайызға өсті

МӘСЛИХАТ ТЫНЫСЫ

Басы 1бетте



Картоптың 
шындығы

Жәрмеңке болды бұрынғыдай,
Болып жүр ғой бұрын мұндай.
Әр тараптан жөңкіп келген,
Камаздар бұқадай мөңкіп келген.
Қатарқатар тізіліпті,
Қарасаң бәрінің ізі мықты.
Бір көлікте көкөніс,
Бірінде дақылы бақшаның.
Арзандатып сатадымыс,
Буын сезсе ақшаның.
Капуста,қияр, қызанақ,
Сарғайған сәбіз де қызарад(ы).
Бәрі шаршаңқы солғын, 
Картоп қана балғын...
Картоп отырып жайлана,
Сөз бастады жәй ғана.
«Сәлем!» – деді ойлана,
«Аман болсын айнала».
Түрі қара шомбалды,
«Әкел!» дейді арбаңды.
Тайқымайдыау, сабазың,
Көрсетсең де дорбаңды.

«Шындығымды айтайын,
Содан кейін қайтайын.
Менде дақылдың бірімін,
Сыртым толық ірімін.
Ішім түтін бірақта,
Өскенім жоқ жырақта.
Өтіп кетпесем бүгін,
Қалмайтындай түгім.
Шіримізау түбі,
Неге айтты деме мұны.
Жаздай судан қаталадық,
Әбден шөлдеп жатамадық.
Удобрение деген «ем» болды,
Өсу үшін дем болды.
Сау емессіңдерау бәріңде,
Кетемізау әр үйге.
Бізде шіркін жазық жоқ,
Ал халықта білмедім,
Бүгін өтіп кетпесек,
Шіриміз сол білгенім»...
Деді де үнсіз отырды, 
Қасығандай жарақотырды.

  * * *

Қара картоп мұңын айтты,
Мұңын емес шынын айтты.
Басқалар да тыңдай келіп,
Іште жүрген сырын айтты.

3 syr-media.kz

АҚМЕШІТ АПТАЛЫҒЫ

Соңғы кезде бас көп ауыратын болды. 

Жанашыр қолы көмекке келіп, сүйкімді сау

сақтары массаж жасады. Әуелі самайды, одан 

кейін бастың төбе құйқасын уқалады. Ми 

қан қысымының көтерілгенін басқа жеткізді. 

Кіжін ген бас анығын зерттеп, ауызға килікті.

– Сенде қайдағы жоқты оттай бересің, – 

деді ол.
– Басеке, менде жазық жоқ. Естігенін маған 

айтқан анау құлақ ғой, – деді олда жалмажан.  

Сонан соң құлақ та бұлтарды.

– Менде не тұр, көз ғой ауызға көрдім деп 

айтқан, – деді құлақ. Енді көз бұлқынды.

– Менде нең бар?  Көрмегенді көрді деп. 

Мынауың жала. Бар кінә құлақта. Шалашарпы 

естіген. Ауыз да кінәлі, бір сәт дамыл таппаған. 

Мен көргенімді ауызға айтыңдар дегенім жоқ, 

– деп құтылды көз.

Болған жайттың бәрін сырттай бақылап 

тұрған мидың ақылы ортаға түсті.

– Әй ауыз, бар кінә сенде. Бар бәлені сен 

айтасың, оңдысолды көп сөйлейсің. Одан 

қалды сенде талғам жоқ. Оның үстіне күш 

түсіріп ас жейсің. Асқазанға обалақ. Томпайған 

қарынға да тойым жоқ, – деп сабырға шақырды.

Осыдан соң өкпе терең күрсінді. Жүрек 

те сабырға түсті. Мұны естіген шырайлы бет 

те ауыз бен құлақтың және көздің ісіне қып

қызыл болып қызарды.

Бұдан шығатын мысал көп. «Іш ауырса, 

аузыңды тый», «Ауру – астан», «Естіген сөз 

өтірік», «Көзбен көрген шындық». Қазақ 

осының бәрін біліп айтқан. Олай болса, көзіміз 

тек жақсылықты көрсін деп тілейік! Бас аман 

болсын!

Қымбаттама 
Сыр күрішім!

Аманбысың, Сыр күрішім,
Асылда туған елім үшін,
Әнімде сен, жырымдасың,
Абыройы Сыр Алаштың.
Барша елге ортақ едің,
Өзбек,кәріс,орысымның,
Тіл үйірер,сүйсініп жер,
Қазаққа тән май палауың.
Қымбаттама әзірге сен,
Ескеруде парқыңды ел,
Киелімсің,асылымсың,
Сыр сұлуы – Ақ күрішім!

– Әййй, тұрыңдар! Бұ не жатыс? Үй 
мұздап кетті, балтыр сыздап кетті.Өзім 
қалтырап барамын, үй азынап барады. 
Тұрыңдар түге. Тексеріңдер, не бол
ғанын біліңдер, – деп Ызың шал 
балаларын оятып жүр.

Алдымен үлкен ұлы Маза
сызға барды. Ол да жаурап, жата 
алмай жүр екен. Өзі де Ызың 
әкесінің келгенін күтіп тұр.

– Әкетайау, не болды?

– Білмеймін, үй суып кетті.  
– Ә, бәсе, мазам қашып, жата алмадым.

– Ызыңдасам да Бейғам тұрмайды.
Екеуі осылай сөйлесті де Бейғамды 

оятуға кірісті. Өйткені осы үйдегі 
жылу мәселесі мен судың жайы һәм 
жарықтың машақаты Ызыңның 
кіші ұлы Бейғамның мойнында 
еді. Үйді жылытатын да Бейғам, 
жарықты жағатын да Бейғам, суды 

қосатын да Бейғам.Үнемі 
ұйықтап жүреді. Оның 

үстіне асықпайды. Қан
дай тірлік істесе де 

аспайдысаспайды, бал
паңбалпаң басып, талтаң

талтаң жүргені. Бір істі бастау 
үшін он сағат ойланатыны тағы бар. 
Тағы бір ерекше «қасиетіне» қарны 
той май орнынан қозғалмайтынын 
қосу ға болады. Жарығың өшіп, 
шыра ғың сөніп қалса да осы қалпын 
бір бұзған емес. Үйің суымақ түгілі, 
суың қатып қалса да оған «екі қойың бір 
сом».

– Әй, Бейғам, тұр – деді әкесі Ызың.
– Бол енді, – деді Мазасыз ағасы.

Бейғам жауап бермек түгілі, орнынан 
қозғалған да жоқ. Күннің суытқаны, жел

тоқ санның өңменіңнен өтіп кететін ызғар
лы желі мен қытымыр аязы бұған әсер 
етпегендей. 

Тұртұрлап жүріп, жарты сағаттай 
уақыттан соң Ызың мен Мазасыз 
Бейғамды ақыры ояттыау. Ол асықпай 
тұрып, ырғалыпжырғалып жүргенде 

тағы жарты сағат өтті. Онда да мәселені 
бірден анықтай қойған жоқ. Тексерген 

күннің өзінде бар жауабы «жылу жоқ» 
болды.

– Оу, мұны өзіміз де білеміз ғой.
– Жылу жоқ болған соң ояттық қой сені.
– Неге жылу жоқ?
– Қандай да бір себеп бар ма?
Ызың мен Мазасыз Бейғамға сұрақты жаудыра түсті. 

Ол да бірден жауап берген жоқ. Керіліпсозылмаса 
да, төсігіне қайта жатпаса да Бейғам жауап бергенше 
біршама уақыт өтті.

– Оу, жылу қайда деймін саған? – деп Ызың ызалана 
түсті. 

– Былжырамай тезтез жауап берсеңші, – деді 
Мазасыз.

– Жел тұрып, газ өшіп қапты. Жылу 
содан жоқ екен, – деді Бейғам.

– Мәссаған!
– Енді не істейміз?
– Жел тұрғанға газ өшсе, құйын 

көтерілсе не болмақ?
– Соны айтамын.
Ызың мен Мазасыз осылай 

күбірлесіп тұрғанда Бейғам жылуды 
қосты. Содан жылы жерде отырып, 

шай ішпек болып дастархан басына 
жайғасқанда жарық сөнді.
– Тағы не боп қалды?

– Білмеймін.
– Біздің шай ішейін деп отырғанымызды да көп 

көрді ме?
– Әйтеуір жарық жалп ете қалды ғой.
Ызың мен Мазасыздан маза кетіп, Бейғамды қайта 

жұмсады. Ол мәселені анықтаймын дегенше тағы жарты 
сағат кетті. Ызың мен Мазасызға жауап бергенше 
тағы жарты сағат... Ыстық шай мұздады, көңіл суыды. 
Бейғамның жауабы «жарық желден сөнді» болды. Мұны 
естіген Ызың күйіп кетті, Мазасыз тұрып кетті. Жылу 
да желмен кетті, жарық та желмен кетті. Сол сәтте «су 
қатты» деген хабар кепті.

... Болғандай ғой жел қатты. Жылу сөнді, жарық 
жанбай жатқанда су қатты.

А.БЕК

Қант 
шатақ 

шығарды
Қант, неге шығардың шатақ?
Айтушы едік саған мадақ,
Тәттілігің тіл үйірер,
Бүлдіршін де сені сүйер.
Жаман ойға кеттің неге,
Қымбаттауың себебі не?
Айтаққа біреу ергізді ме,
Делдалдар әлде серігің бе?
Халық сонша шошынды,
Өкпелеттік қантты бекер,
Ескермедік абыройын,
Соданда болған реніші деп.

Желмен 
кетті

Фото: Ашық дереккөзден

Рысбек ТОБЫЛОВ

Фото: Н.Нұржаубай



Жылы жақта өсіруге бе йім 
құлпынайдың бабын тапса, біз
дің Қызылордада да жеміс бе
реді екен. Осы жемісті егудің 
құпиясын зерттеп білген Талсуат 
ауылының тұрғыны, жеке кәсіп
кер Дөңес Күншығаров  ауласына 
жылыжай орнатып, құлпынай 
мен қияр өсіріп, жемісін жеп, 

бейнетінің зейнетін көріп отыр. 
Ол жемістерді өсірудің, оны 
зиянкестерден қорғаудың жолын 
үйрететін көмекші құралдарды 
сатып алып, маманданған бағ
бан  дардан ақылкеңес сұрау ға 
ерінбейді.  Ауласынан табиғат
тың тамаша жемісін баладай 
бап тап, өсіріп отырғаны Қызыл
орда да жеміс өсіру қиын деген 
жерлестерімізге сабақ болар
лықтай.  

– Алғашында қобалжы ғаным 
рас. Кейіннен «нар тәуекел» деп 
кәсіпті бастау үшін  2021 – 2025 
жылдарға арналған кәсіпкерлікті 
дамыту жөніндегі ұлттық жоба 
аясында «Микробизнес – Қызыл
орда» өңірлік инвести циялық ор
та лығы» микро қаржылық ұйы
мынан 5 жылға  6 пайызбен 7 500 
000 теңге несие  алдым. 

Әрине, қияр өсіру оңай бол
ғанмен құлпынай  өсіру, біз дің 
өңірге жерсіндіру оңайға түс
кен жоқ.  Көп бапты керек ете
тінін байқадым. Алайда бас
та ған істі аяқсыз қалдыруға 
бол  майды. Жанжақтағы ма
ман  дардан кеңес алдым, «Бола 
шақ»  университетінің жылы
жай өсірумен айналысатын 
мамандарынан көмекші құрал  
алдым. Кітапта жемістің түр
лі ауруымен күрес жолдары ай
тылған. Алғашқы тәжірибем 
жа ман емес. Бірақ бұл же
містерді көктемде еккен тиімді 
болып шықты. Ал мен оларды 
күзде еккен болатынмын. Алайда 
жеміс беріп тұр. Екі мәрте 
жи нап алып төмен бағада 
сатушыларға өткіздім. Әлі де 

қателіктер болса келер жылы 
еккенде ескеремін деп ойлаймын. 
Жарық сөнген жағдайда күн нің 
қызуын беретін жарық шам
дар алып орнаттым. Құдай қа
ласа жылыжайды кеңейтіп, 
жеміс терді көбірек ексем деп 
ойлаймын. Өйткені жерім жет
кілікті, – дейді кәсіп иесі.

Кейпкеріміз жерді тыңайту
дың да жолын тапқан. Қоршаған 
ортаға еш зияны жоқ әрі шығыны 
аз болғандықтан қазақстандық 
жас ғалым Дәулет Егембердиев 
ұсынған биомелиорант тыңайт
қышын пайдаланып жүр.  Өзінің 
айтуынша, дәстүрлі әдіс бойынша 
қолданылатын 40 тоннаға дейінгі 
фосфогипс пен қиды 500 келі 

биомелиорант алмастыра алады 
екен.  «Ізденген жетер мұратқа» 
деп дана халқымыз айтқандай 
бағбан ізденісі мен еңбек етуге 
ерінбегенінің арқасында аула
сын дағы жылыжайда дәмі тіл 
үйі рер құлпынай мен қияр өсіріп, 
елге үлгі көрсетуде. Кәсіпкердің 
бақшасынан жергілікті жерді 
жер сінген қызылорданың құл
пы найының дәмін таттық. Базар
дағы өзге өңірден тасымалмен 
келген құлпынайдан дәмді  еке
нін байқадық. Туған жердің то
пы рағында жайқалып жеміс бер
ген құлпынай да, қияр да әрине 
дәмді. 

АҚМЕШІТ АПТАЛЫҒЫ

Басы 1бетте

Желтоқсанның орта тұсында 
ауа райы тосын мінезін көрсетті. 

Қалаға қар қалың жаумаса да 
сыртқа мол мөлшерде жауып, 

тіпті бірнеше бағыттағы жолдар 
жабылды, көлік қатынасы 

қиындады, кей жолаушылар сыртта 
қалды. Желдің күштілігінен біраз 
жерде жарық болмады. Көгілдір 

отынның қуаты төмендеп, көптеген 
тұрғын үйлер салқындап кеткені 

белгілі. Бір сөзбен айтқанда, 
желтоқсанның ызғарлы желі 

қалың қауымды 
бір тоңдырды. 

Төтенше жағдай туындаса...

Жоғарыдағы жайттармен қоса өрт, су 
тасқыны секілді апаттық жағдайлар орын 
алатын жерде Қызылорда облысы төтенше 
жағ дайлар департаментінің мамандары 
жүреді. Департамент мамандарының айту
ын ша, биыл күзден бастап қыс мезгілі 
бас талғанға дейін полиция департаменті 
және «Қазавтожол» АҚ қызметкерлерімен 
бірлесіп, комиссия құрылды. Аталған ко
мис сия қыс мезгілінде облыстың автожол
дарында төтенше жағдайға дайындық бары
сын тексерді. 

Қар құрсауында қалған азаматтар үшін 
об лыс аумағында автожолдар бойында 12 
жылыту пункті жұмыс істейді. Оның ішінде 
3 трассалық медициналық құтқару бекеті 
және СамараШымкент автожолында 8 
пункт бар. Дәл осы кезде жол қайта ашыл
ды. Бірақ сонда да болса бақылау басты 
назарда.

– Негізі төтенше жағдай департаменті 
мен аумақтық бөлімшелер тұрақты да йын  
дықта және біздің негізгі күшқұрал дары
мыз төтенше жағдайдың алдын алуға бағыт
талған. Жолдағы қауіпсіздікті қада ға лаумен 
қатар жылу беру маусымында кездесетін 
кейбір жайттарға, өрт оқиғаларын алдын 
алуға шаралар қолға алынды. Оларға арнайы 

рейд ұйымдастырылуда. Оған қоса көпшілік 
арасында жаңа жылды қауіпсіз өткізу үшін 
іс шаралар жұмысы түсіндіріліп жатыр. 

Сондайақ Сырдария өзеніндегі суды 
қадағалау жүруде. Яғни мұз ұстасу кезінде 
болуы мүмкін су тасқынының алдын алу 
мақсатында тиісті жұмыстар талқыланып, 
қорғаныс бөгеттерінің жайкүйіне аса мән 
берілуде. Айта кетейік, қазіргі күні судан 
қауіп жоқ. Бірақ ауа райы құбылмалы болып 
тұр. Сондықтан мұны алдын ала қолға 
алудамыз, – деді департамент мамандары.

Тағы да күн суыта ма?

Өткендегі қара суық халықты біраз 
әбігерге салғаны белгілі. Күн райының күрт 
суытуы тағы қайталана ма? 

«Казгидромед» РМК Қызылорда облы
сы бойынша филалы мамандарының ай
туынша, алдағы он күнде ауа райы жылына 
түспек. Арасында тек жауын болады деп 
күтілуде. Егер күндіз жауса, жаңбыр түрін
де болады. Ал түнде жауса, қар түрінде 
бол мақ. Сондайақ көктайғақ, тұман болуы 
ықтимал. Күн осы айдың соңына таяу қайта 
суытуы мүмкін. 

P.S. «Сақтаңсаң, сақтаймын» дегендей, 
қашанда сақтықты серік еткен жөн, ағайын!

А.НҰРЛЫБАЙ

ТАБИҒАТТЫҢ 
ТОСЫН 

МІНЕЗІНЕ

ДАЙЫНБЫЗ БА?

ҚЫЗЫЛОРДАНЫҢ 
ҚҰЛПЫНАЙЫН ЖЕДІҢІЗ БЕ?

ӘБІГЕР

ӘЛЕМ

ҚАРУ мен ҚАН
АҚШта мектепке қарулы шабуыл жасау 

секілді қанқұйлы үрдіс бар. Жылына осы 
тектес қылмыстан көз жұматын оқушы саны 
көп. Сол үшін мектептерде арнайы қорғаныс 
бөлмесі әзірленіп, қауіпсіздік шаралары 
қатаң сақталған. Бұл демократия жолының 
бағдаршамына айналған елдің ең басты 
мәселесі десек, артық емес. Тоқтық па, әлде 
психологиялық кемшін тұс па, белгісіз, бірақ 
оқушы арасындағы қақтығыс толастар емес. 

Енді, міне, бұл үрдіс белең алып, Еуропа ел
деріне жетті. Жақында Ресей мектебінде орын алған 
оқиғамен мәндес қылмыс Прагада болып отыр. 
Карлов университетінің студенті оқу ғимаратына 
қарумен кіріп, 15 адамды жайратып салған. 
Жараланғандар саны одан да көп. Апта бойы әлемдік 
БАҚтың назарында болған оқиғаға мамандар 
құқықтық, психологиялық талдау жасау мен әлек. 
CNN арнасының тілшілері Сяофэй Сюй, Ивана 
Коттасова және Джесси Юнг аталған тақырыпқа 
талдау жасауға тырысқан. 

«Якоб Вейцман – ұлты дат. Карлов универ
ситетінің студенті, қырғын куәгері. Ол бейсенбіде 
кезекті емтихан тапсырған соң ушу, атыс дауы
сын естігенін айтты. Бұл қаныпезердің Карлов уни
верситетіне кірген уақыты еді. Якобтың айтуынша, 
студенттер дереу есікті жауып, үстелден тосқауыл 
құрып, полицейлер келгенше күткен. Сағатқа созыл
ған қорқынышты сәтті сөзбен жеткізу мүмкін емес 
дейді. 

Дат студенті мұндай сұмдық оқиға Еуропада 
орын алады деп ойламаған әрі студенттер мен оқу
шы лар арасындағы атыс АҚШтан Еуропа елдеріне 
келген індет деп санайды. Бұл сөзге қосылуға бола
ды. Себебі жақында Данияда, Сербияда орын алған 
жаға ұстатар жайт енді Прагаға жетті» – дейді арна 
тілшілері.

Бүгінде универстетке қарулы шабуыл жасаған 
күдіктінің есімі аталмаған. Іс жүргізудегі заңдылық 
бойынша құпия сақталғанымен көбі күдіктінің 24 
жастағы өнер факультетінің студенті болғанын ай
туда. Оқиға да өзі білім алатын оқу ғимаратында 
болған.

Жалпы мұндай кері үрдістің сыры неде? Бақы
лаусыз қоғамдағы озбырлық па, әлде шамадан тыс 
еркіндік салдары ма? Осы сауалдарға Еуропа қоғамы 
да жауап іздеуде. Мысалы, жергілікті iDNES.cz 
ақпараттық порталы күдіктінің психологиялық ауыт
қуы болуы ықтимал деген мәлімет таратқан. Себебі 
соңғы уақытта студенттің мінезі тұрақсызданып, 
отбасымен кикілжің көбейген. Тіпті күдікті уни
верситетке шабуыл жасардың алдында әкесін атқан 
деген дерек жариялады.

Ал арна тілшілері мәселеге қатысты тың тақы
рып көтерген. Олар қанды оқиғаға қаруды еркін 
пайдалануға рұқсат берген солқылдақ заңды кінә
лайды. Еуропа елдерінде жеке сектордағы қару үлесі 
мен азаматтардың қару пайдалану үшін арнайы 
рұқсат алу ісі тым жеңіл екен. Бұл өз кезегінде 
қоғам дағы қауіпсіздікке нұсқан келтіріп, террорлық 
әрекеттің белең алуына жол ашады деген пікір 
айтты. 

«2022 жылы Данияда 3 адамның өмірін жалма
ған қанды оқиға болды. Бұл ел Еуропадағы қару 
сақтауға қатысты заңы қатал елдің бірі. Солай бола 
тұра соңғы онжылдықта қару қолдану жағдайы 
жиілеген. 

Ал осы жылдың мамыр айында Сербияда екі 
ауқымды атыс болды. 13 жастағы оқушы он шақты 
адамды жер жастандырды. Баланың қолында авто
матты қару болған. Балқан түбегіндегі елдерде 
қаруға рұқсат алу қиын екені даусыз. Бірақ Сербия 
АҚШ секілді қару айналымын жеңілдеткелі мұндай 
оқиға көбейді. 

Ал Чехияға келсек, мұнда либералды заң үстем 
құрған. Еуропа одағындағы елдерге қарағанда қару 
алу жүйесі оңай. Ол үшін арнайы лицензия, меди
циналық тексеріс, қару ату дағдысы болса жеткілікті. 
Тек соңғы жылдары ғана сотталмаған азаматтарға 
ғана рұқсат беру қолға алынды. Ресми деректе 300 
мыңнан астам ел азаматының қару сақтауға рұқ
саты бар. Ал өткен жылғы дерек бойынша 1 млн 
азаматтың қаруы бар», – дейді тілшілер.

Түпнұсқадан аударып, 
шолу жасаған 

Ерсін ШАМШАДИН 
 

– «Біз әртүрлі болғанымызбен, 
Отанымыз ортақ!». Елде дәл осын
дай ұранмен «Бірге» ақпараттық 
науқаны өтуде. Мұнда халықтар 
достығы, Қазақстанда тұрып 
жатқан этнос өкілдерінің бірлігі 
наси хатталады. Ақпараттық нау
қанды ҚР мәдениет және ақпа рат 
министрлігімен бірлесіп, Кон
рад Аденауэр атындағы қор дың 
Қазақстандағы өкілдігінің қар

жылай қолдауымен «MediaNet» 
халықаралық журналистика орта
лы ғының сарапшылары ұйымдас
тыруда, – деді басқарма басшысы.

Шараның мақсаты – «араздық 
тіліне» қарсы ісқимыл және 
оның алдын алу, қоғамдағы эт
нос   аралық толеранттылықты 
арт   тыру және медиа кеңістіктегі 
аза    маттардың қарымқатынас 
мә  де   ниетін жақсарту болып та

бы   лады. Өзара сыйластық құн
ды  лығы мен тең құқығын дамы
татын, қоғамның бірлігі мен алуан 
түрлі лігін сақтауға бағыт талған 
«Бірге» ақпараттық науқанының 
тұсаукесері осы жыл дың 6 қара
шасында Астана қаласында өткен 
болатын. 

Жоба аясында Қазақстанның 
барлық өңірінде осы жобаны 
ілгерілету бойынша көрнекі мате
риалдар әзірленді және  қоғамдық 
орында тарату үшін жолданды. 
Бүгінде облыста осы науқан ая
сында ақпараттандыру жұмысы 
кең көлемде жүргізілуде.

Бірінші берілген анимациялық 
«Дастархан», «Жастар»,  «Бала
лар» бейнероликтері алгоритмге 
сәй кес облыстық «Qyzylorda» 
және қалалық «Qogam TV» теле
арналар эфирінен күніне 2 рет
тен көрсетілуде. Осы айдың 
ая ғына дейін реттілігімен «Ата
ана» бейнеролигі телеарна эфир
лерінен көрсетілетін болады. 
Аталған роликтер Арал, Қазалы, 
Сырдария, Шиелі, Жаңақорған 
ау дандарында және қала орта
лы ғында орналасқан LEDэкран
дарда көрсетілуде.

Алдағы уақытта да бұл ролик
терді  2024 жылдың соңына дейін 

тарату осы тәртіпте жүргізілетін 
болады. Оған қоса қоғамдық 
көлік тер үшін берілген плакаттар 
қала орталығында жүретін қоғам
дық көліктерге ілінді. Бүгінгі күн
ге 

60 плакат жабыстырылды. 
Сон дайақ аталған плакаттар ха
лық көп шоғырланатын орын
дарда, орталық көшелерде, ақпа
раттық стендтерде ілінді. Ал 
сырт қы жарнама баннерлерінің 
эскиз дері барлық қала, аудан 
әкімдіктеріне жолданды. 

– Бүгінгі күнге Жаңақорған 
ау даны 1 дана, Қармақшы ауданы 
орталығында және ауылдық 
округ терінде барлығы 5 баннерді 
басып шығарып, орталық көше
леріне орналастырды. Басқа ау
дандар алдағы жылы қаржы 
мүм кіндіктерін қарастыра оты
рып, баннерді шығарып ілетін 
болады. Бұдан бөлек, қала, аудан 
әкімдіктерінің, аудандық қоғам
дық даму бөлімдерінің «Face
book», «Instagram» әлеу меттік 
желілеріндегі ресми парақ ша ла
рында және белсенді паб ликтерде 
жалпы саны 150ге жуық бейне
материал жарияланды, – деді 
А.Есмаханов.

Ақтолқын НҰРЛЫБАЙ

«БІРГЕ» АҚПАРАТТЫҚ НАУҚАНЫ ӨТУДЕ

БРИФИНГ

Өңірлік коммуникациялар қызметінде «Бірге» ақпараттық 
науқаны бойынша аймақта атқарылған жұмыстар туралы 
брифинг өтті. Оған облыстық қоғамдық даму басқармасының 
басшысы Алмасбек Есмаханов және БАҚ өкілдері қатысты.


